საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს ძალისხმევის შედეგად, საქართველოს უკვე აქვს კორონავირუსის სადიაგნოსტიკო 40.000 PCR ტესტი და 40 000 ექსტრაქციის ნაკრები, აგრეთვე ანტისხეულის 20.000 ტესტი და დიდი რაოდენობით პირადი დაცვის საშუალებები (კომბინიზონები, პირბადეები, ხელთათმანები, ხალათები, ბახილები, თერმომეტრები, დამცავი სათვალეები).

კერძოდ:
· ჩინეთის მთავრობის მიერ ავტორიზირებული კომპანიებისგან (Sansure Biotech Inc.“ და „Shanghai Fosun Long March Medical Science Co., Ltd.) PCR ტესტები და ექსტრაქციის ნაკრები შეძენილი იქნა ბიზნესსექტორის მხარდაჭერით, მათი საერთო ღირებულება 600 738 აშშ დოლარია (1,925,000);
· პირადი დაცვის საშუალებები ჩინეთისგან შეიძინა საქართველოს ჯანდაცვის სამინისტრომ და მათი ჯამური ღირებულება 1,874,752 აშშ დოლარია ( 5,897, 219 ლარი);
· ანტისხეულის ტესტები და გარკვეული რაოდენობის პირადი დაცვის საშუალებები საქართველოს უსასყიდლოდ გადასცა ჩინეთის მთავრობამ და ამ მოლაპარაკების პროცესში აქტიურად მონაწილეობდა საქართველოს საელჩო ჩინეთში;
· ჩარტერული რეისი აღნიშნული ტვირთის შემოსატანად განახორციელა ავიაკომპანია „ჯეოსქაიმ“, მინიმალურ ფასად.
სამინისტრო მადლობას უხდის ყველა უწყებას და ყველა იმ პირს, ვისმა ჩართულობამაც შესაძლებელი გახადა აღნიშნული შესყიდვების განხორციელება და მათი ქვეყანაში შემოტანა.


